
L-Istaġuni 

L-istaġuni huma erbgħa.  Dawn huma: ir-rebbiegħa, is-sajf, il-ħarifa u x-xitwa.  Kull 

staġun għandu l-ikrah u s-sabiħ tiegħu.  Kull staġun idum tliet xhur. 

L-iktar staġun li nħobb huwa s-sajf għax nilbes ħafna ħwejjeg ħfief u niekol ħafna 

ġelati.  L-hena tiegħi meta mmur ngħum mal-ħbieb tiegħi.  Is-sajf jibda fil-21 ta’ 

Ġunju u jispiċċa fl-20 ta’ Settembru. 

Wara s-sajf tiġi l-ħarifa.  Fil-ħarifa nibdew nieklu naqra ikel aktar sħun u l-

ħwejjeġ tas-sajf jibdew jonqsu.  Il-ħarifa tibda fil-21 ta’ Settembru u tispiċċa fl-

20 ta’ Diċembru.  Fil-ħarifa nerġgħu nibdew l-iskola. 

Wara l-ħarifa tiġi x-xitwa. Fix-xitwa nibdew nilbsu l-ħwejjeġ ħoxnin. Jibdew 

jagħmlu ħafna maltempati.  L-isbaħ festa hija l-Milied għax jitwieled Ġesù Bambin. 

Fil-Milied inżejnu djarna. Ix-xitwa tibda fil-21 ta’ Diċembru u tispiċċa fl-20 ta’ 

Marzu.  

Ir-rebbiegħa tibda fil-21 ta’ Marzu u tispiċċa fl-20 ta’ Ġunju. Fir-rebbiegħa l-

ġranet jibdew jitwalu.  Fir-rebbiegħa kollox jerġa’ jieħu l-ħajja u xi għasafar 

ipassu.  

Grazzi Mulej talli ħlaqt erba’ staġuni biex aħna ma niddejqux bl-istess temp. Kull 

staġun joffri temp differenti u aħna nistgħu ngawdu frott u ħaxix skont l-istaġun.  

